
Lang kreyol ayisyen nan lasyans : wi nou ap vanse!

Se sou mo sa a Akademi Kreyol Ayisyen demare selebrasyon mwa lang ak kilti kreyol pou ane 2022 a.
Lang kreyol Ayisyen an ap evolye nan yon sitiyasyon espesyal. Ayiti, se pi gwo kominote kreyolofon nan
monn nan. Lengwis ak espesyalis langaj yo rekonét kreyol ayisyen an kom varyete kreyol ki gen pi plis
travay deskripsyon ki fét sou li. Jean-Claude Bajeux nan «Moso chwazi pawol ki ekri an kreyol Ayisyen
(Antilia 1999) » tabli yon lis kozman kreyol soti sou teks ki pi ansyen (Lisette quitté la plaine), rive sou
kek ekstre teks li rele ese... Li ranmase tout varyete riches nou ka jwenn nan lang kreyol la: varyete
pwodiksyon soti nan aspe¢ oral lang nan (kont, devinet, istwa chante, pwoveb...) rive nan pwodiksyon litere.
Se prév ki montre aklé kijan kreyol ayisyen an se yon lang byen vivan, Ki ap vanse. Se séten pa gen teks
nan liv la ki trete diskou fomel yo, tankou dokiman administratif, dokiman syantifik, men Bajeux atire
atansyon nou sou dives posiblite pwodiksyon nan lang nan.

Riches literati ayisyen ki ekri an kreyol la, dives kalite travay rechéch ki fet an kreyol osinon sou lang
kreyol, montre kijan lang nan ka rive travese diferan barye ki ta ka anpeche li vanse sou chemen lasyans.

“Lang Kkreyol nan lasyans, wi nou ap vanse!”

Se tem Akademi Kreyol Ayisyen (AKA) kenbe pou selebrasyon mwa oktob 2022 a, mwa lang ak Kilti
kreyol la. Se pa san ezitasyon Akademisyen yo chwazi tém nan. Anpil moun konsidere genyen bon kou
chemen pou lang kreydl la rapousuiv toujou anvan li ka chita net pou li trete kesyon lasyans. Kidonk, santi
genyen anpil defi pou lang nan leve anvan pou li layite vre nan lasyans.

Poutan, 1é nou konsidere sa lasyans ye, Ié nou konnen lang nan se yon senp zouti, yon enstriman pou
kelkilanswa moun, nan kelkilanswa domen espetiz, sevi pou yo di sa yo viv, sa yo obseve, Akademi Kreyol
Ayisyen twouve se neseseé pou li atire atansyon kominote a sou kapasite lang kreyol la tou pou li fé lasyans.
Se yon fason tou pou AKA ankouraje tout moun, tout kreyolofon, tout kalite espé, nan kelkeswa domen,
pou yo pote kole pou yo mete lang nan nan bouch lasyans, fose lasyans pale kreyol. Se seten, sistem lekol
la nan peyi a ap genyen yon gwo wol pou li kontinye ranpli nan ranfose sisttm nan, nan kreye zouti ak
materyél ki mennen aprenan yo manipile eleman ki antoure yo pou fé yo konprann yo kapab sevi ak lang
nan pou yo tradui epi esprime tout kalite reyalite yo ap viv.

Sou pwen sa a, AKA sonje gwo inisyativ Ministé Edikasyon Nasyonal te pran nan ane 1979-1980 pou rantre
lang kreyol la ofisyélman nan lekol kom matye pou elev yo etidye epitou kom zouti ki pémeét aprenan yo
antre nan dives lot disiplin yo. Ankraj sa a enpotan anpil nan kous lang kreyol la pou li anchaje esprime
tout kalite kesyon. Se wol diferan enstitisyon ki la pou sa tou pou yo kontinye bay etid lang nan jarét. Lot
inivesite yo, piblik kou prive, pa ta dwe ezite mache opa ansanm avek Université d’Etat d 'Haiti (UEH) Ki
te kreye, depi nan lane 1978, Centre de Linguistique Appliquée (CLAP) ki pral tounen Fakilte Lengwistik
Aplike (FLA) nan ane 1990, ki genyen responsablite pou li mennen lang kreyol la chita nan klas sou ban
inivesite. Se domaj yon enstitisyon tankou Enstiti Pedagojik Nasyonal (IPN), rive febli nan wout, jiskaske

li rive femen. IPN se enstitisyon Leta ki te anchaje esperimante aktivite fomasyon nan diferan domén epi
bay direktiv sou kijan sa dwe fet pou byennet aprenan yo. Yonn nan ekip yo te espesyalize nan kreye
materyél pedagojik nan lang kreyol pou deviopman anséyman diferan disiplin tankou matematik, etid
anviwonman, syans esperimantal, syans sosyal, syans fizik, san bliye kreyol kom lang elev yo te dwe
aprann. Se te yon bon laboratwa ki te ka sévi jodi a kom prensipal temwen sou gran avanse lang nan fe nan
domen lasyans.

Tantativ refom yo pa te janm kanpe. Esperyans 1980 an, malgre bitay, pa te kanpe nan wout. mesyedam ki
te ekri Konstitisyon 1987 la, yo menm ki te temwen gwo wol lang kreydl la te jwe nan aboutisman mouvans
sosyopolitik 1986 yo, te medaye lang kreyol la. Yo ba li grad lang nasyonal epi lang ofisyel. Atik 5
Konstitisyon 1987 la deklare :

Sél lang ki simante tout Ayisyen ansanm, se Kreyol.
Kreyol ak franse se lang ofisyel peyi Ayiti.

Pi Iwen atik 24 epi atik 40 Konstitisyon an rekonét dwa popilasyon ayisyen an pou li jwenn sevis nan lang
kreyol la. Pou li ka séten pa pral gen vyolasyon dispozisyon sa yo, Konstitisyon an, nan atik 213, kreye yon
enstitisyon ki la pou li akonpaye lang kreyol la, fé pwomosyon pou li, defann dwa lengwistik popilasyon
an epi devlope zouti referans pou ede lang nan chita pi byen chak jou. Akademi Kreyol Ayisyen (AKA),
genyen pou li travay pou leve eskanp figi lang kreyol la, mennen li rive tout kote, jouk nan lasyans. Se yon
batay toule jou. Se yon jefo revolisyon. Yon pelerinaj ak anpil detéeminasyon epi anpil rezistans kont tout
kalite prejije sosyete a marande nan mantal popilasyon an pou frennen elan lang nan. Erezman, lide a pa
neye, nou vanse.

Jounen jodi a AKA konstate anpil neglijans nan fason moun ap trete lang kreyol la. Anpil moun panse,
paske se kreyol, yo ka di sa yo vle, ekri jan yo vle. Séten lekol gen tandans anplwaye pwofese san fomasyon
ni konpetans nan anséyman kreyol kom lang maténél. Konsta sa yo rann travay Akademi an vini pi konplike.
Malgre tout sa, AKA pare pou li kontinye jwe wol li. Li prét pou li kore jefo tout 10t enstitisyon Leta kou
prive ki gen yon wol pou yo jwe nan fé lang kreyol la vanse. AKA kanpe bo kote Ministé Edikasyon
Nasyonal ak Fomasyon Pwofesyonél, Ministe Kilti ak Kominikasyon, Université d’Etat d’Haiti (UEH),
Sekreteri Leta Alfabetizasyon ak Fakilte Lengwistik Aplike kom patné li, non sélman pou ede li kanpe
djanm nan sosyete a, men tou pou fe moun respekte lang nan kom zouti kominikasyon nan tout nivo.

AKA ap kontinye travay men nan men ak inivesite yo. Li ankouraje yo ranmase koz lang kreyol la epi sévi
avek li nan pratik yo. Se misyon inivesite a pou li akonpaye popilasyon an, fé li rekonét Kreyol se yon lang
menm jan ak tout 10t lang. Se lang ki anchaje devliopman li.

AKA ap travay di pou li devlope zouti teyorik ak zouti referans pou pemet lang nan anbrase tout kalite
kesyon. Se pou sa, AKA angaje li nan pwoje tankou preparasyon grame jeneral lang nan, reyalizasyon
diksyone, diksyoneé jeneral, diksyoné espesyalize, revi syantifik ... Li ap travay pou li anrichi patrimwan
pép ayisyen nan sa ki gen pou we ak literati. Se sa ki esplike pwoje kreyasyon de (2) gwo pri literé. Anvan
lontan Akademi an pral pibliye yon dezyem rezolisyon pou estandadizasyon otograf lang nan.

Ane pase yo, AKA an te plis fé sansibilizasyon. Travay sa a pa fini. Men, pou kounye a, li plis oryante
travay li nan reyalizasyon pwojé ki pou kore devlopman lang nan. AKA envesti tét li nan refleksyon ki dwe
mennen nan pwodiksyon : pwodiksyon materyél ak zouti ki pou montre posiblite ak potansyalite lang
kreyol nan domen lasyans. Akademi an pwofite okazyon an pou li tire lareverans devan tout moun nan
kominote kreyolofon nan, an Ayiti tankou aletranje, espesyalman devan tout Akademisyen ki, nan kad
travay yo, gentan pwodui refleksyon sou diferan domen lasyans tankou biyoloji, edikasyon, matematik,
fizik, ansiklopedi ...

Se menm motivasyon sa a ki fe AKA pran dispozisyon pou li travay ak diferan ko metye yo, aktivite teknik
ak pwofesyoneél yo pou li kreye, ansanm yo, téminoloji nesesé pou devlopman tout kalite literati syantifik.
AKA envite tout moun : Akademisyen, lengwis, didaktisyen, pedagog, matematisyen, fizisyen, chimis, jiris,
ekonomis, teknisyen tout kalib, pou chita ansanm, avek li, pou yo jwenn mo klé, mo egzat ki pou antre nan
patrimwan lengwistik ayisyen.

AKA salye tout 10t peyi kreyolofon yo. Li felisite tout 10t gwoup ayisyen, nan peyi a tankou nan dyaspora
a ki ap fé gwo jefo pou yo selebre mwa lang ak kilti kreyol 2022 a. AKA rete kwé yo tout travay pou
ankouraje lasyans pale kreyol.

Rogéda Dorcé DORCIL

